
Broj: T18 0 KT 0019167 26 
Brčko, 31.07.2026. godine 
 

Optužnica potvrđena dana 10.08.2026. godine 
 
             Na osnovu člana 35 stav (2) tačka h) i člana 226 stav (1) Zakona o krivičnom postupku Brčko 
distrikta BiH, p o d i ž e m: 
 

O P T U Ž N I C U 
 
       Protiv:  
         
        J. V., rođen 1986. godine u Brčkom,  
 
        Što je:     
 

 Tokom mjeseca novembra i decembra 2025. godine i januara 2026. godine u Brčkom, svjestan da 
time izaziva tjeskobu i strah za njenu bezbjednost, što je i htio, u stanju bitno smanjene uračunljivosti 
usljed perzistentnog sumanutog poremećaja iz kruga Paranoidnih psihoza sa dijagnozom F22 i blaže 
izraženim i površnim sumanutim idejama proganjanja, erotmanskog i grandioznog sadržaja, uporno i 
kroz duže vrijeme uhodio svoju bivšu suprugu M. D. i pokušavao da sa njom lično ili putem trećih lica 
uspostavi neželjan kontakt na način da je skoro svakodnevno dolazio u apoteku „...“ u ulici ... ... ... broj ..., 
Brčko, u kojoj M. radi, kao i druge poslovnice te apoteke na području Brčko distirkta BiH, pod 
izgovorom da želi da kupi lijekove, a kada bi ga M. vidjela, ona bi se sakrila u magacinskim 
prostorijama, zbog straha za svoju bezbjednost, a J. bi se kod M. koleginica raspitivao gdje je ona, te 
govorio o njoj pogrdne riječi, kao i to da je ona gej, da se drogira, da njen otac prodaje drogu, zbog 
kojeg uznemiravanja je M. potražila pomoć psihijatra i J. u više navrata prijavljivala Policiji Brčko 
distrikta BiH, te koje ponašanje je kod M. ostavilo psihičke posljedice u vidu anksiozno-depresivne 
reakcije na stres, osjećaja ugroženosti, straha, psihičke napetosti, poremećaja spavanja, smanjene 
koncetracije i otežanog svakodnevnog funkcionisanja i dovelo do psihičkog poremećaja iz spektra 
poremećaja prilagođavanja i produžene reakcije na stres sa anksiozno-depresivnim simptomima 

 
dakle, uporno i kroz duže vrijeme uhodio drugo lice i sa njim neposredno i preko trećeg lica 

nastojao uspostaviti neželjeni kontakt i time kod drugog izazvao tjeskobu ili strah za njegovu 
bezbjednost 

 
čime je učinio krivično djelo – Proganjanje -  iz člana 173a stav (2) u vezi sa stavom (1)  

Krivičnog zakona Brčko distrikta BiH. 
 

*** 
_________________________________________________________________________________________________________ 

**Ovom objavom ne prejudicira se ishod krivičnog postupka i ne narušava princip presumpcije nevinosti.  
Svako se smatra nevinim dok se pravosnažnom presudom ne utvrdi njegova krivica.** 

 
 

 


